ԱՄՓՈՓԱԹԵՐԹ

««Երկակի նշանակության ապրանքների արտահանման, Հայաստանի Հանրապետության տարածքով դրանց 
տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության օրենքում լրացումներ և փոփոխություններ կատարելու մասին», ««Պետական տուրքի մասին» Հայաստանի Հանրապետության օրենքում փոփոխություններ և լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», « Հայաստանի Հանրապետության ջրային օրենսգրքում փոփոխություն կատարելու մասին», «Հայաստանի Հանրապետության 
ընդերքի մասին օրենսգրքում» փոփոխություններ և լրացում կատարելու մասին», ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին» և ««Օզոնային շերտը քայքայող նյութերի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքների նախագծերի վերաբերյալ ՀՀ կառավարության ֆինանսատնտեսական կոմիտեի 16.04.2015թ. նիստում կատարված առաջարկությունների 
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1. Լրամշակել «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագիծը՝ երկակի նշանակության ապրանքների արտահանման, ինչպես նաև Հայաստանի Հանրապետության տարածքով դրանց տարանցիկ փոխադրման թույլտվությունների տրամադրման ժամկետները սահմանելով 20 օր, ինչպես նաև նախատեսել կարգավորում, ըստ որի պետական մարմնի կողմից առարկությունների առկայության դեպքում՝ թույլտվությունների տրամարդման ժամկետը կերկարաձգվի լրացուցիչ 5 օրով:
	Ընդունվել է
	Նախագծի 4-րդ հոդվածի 3-րդ մասում և 6-րդ հոդվածի 1-ին և 4-րդ մասերում կատարվել են համապատասխան փոփոխություններ: 



	2. Քննարկել երկակի նշանակության ապրանքների արտահանման դեպքերում երկակի նշանակության ապրանքները վերջնական սպառողին հասցնելու գործընթացի վերահսկողության հարցերը՝ անհրաժեշտության դեպքում նախագծում ամրագրելով հանձնման-ընդունման ակտը լիազոր մարմնին ներակայացնելու պահանջ:

	
	Հարցը քննարկվել է ՀՀ էկոնոմիկայի նախարարության հետ, ինչպես նաև ուսումնասիրվել են Եվրամիության մի շարք երկրների կարգավորումները: Գտնում ենք, որ հանձնման-ընդունման ակտը լիազոր մարմնին ներկայացնելու անհրաժեշտություն չկա: Միաժամանակ, նախագծերում  սահմանված՝ արտահանողի կողմից պահպանվող փաստաթղթերի ցանկում ավելացվել է արտահանված (փոխանցված) ապրանքների հաշիվ-ապրանքագիրը:   

	3. ՀՀ արտաքին գործերի նախարարի տեղակալ Շավարշ Քոչարյանի և ՀՀ էկոնոմիկայի նախարարի տեղակալ Էմիլ Տարասյանի հետ համատեղ ուսումնասիրել միջազգային փորձը և 2-օրյա ժամկետում ներկայացնել երկակի նշանակության ապրանքների ներկրման հարաբերությունները կարգավորող առաջարկություն, մասնավորապես, այն դեպքերի համար, երբ ապրանքը Հայաստանի Հանրապետություն ներմուծելուց հետո պարզվում է, որ վերջնական օգտագործողի գործունեությունը Հայաստանի Հանրապետությունում դադարեցված է: Միաժամանակ սահմանել վերահսկողության և ստուգման մեխանիզմներ այն դեպքերի համար, երբ վերջնական օգտագործողը երկակի նշանակության ապրանքը կհանձնի այլ անձի: Անհրաժեշտության դեպքում նախապատրաստել նշված առաջարկությունից բխող փոփոխությունների նախագիծ «Ստուգումների մասին» ՀՀ օրենքում
	
	ՀՀ արտաքին գործերի նախարարության և ՀՀ էկոնոմիկայի նապարարության հետ քննարկումների արդյունքում պարզ է դարձել, որ երկակի նշանակության ապրանքների ներկրման հարաբերությունները կարգավորվում են 2012թ. մայիսի 31-ի «Վերջնական օգտագործողի հավաստագրի պետական հաստատման, ներմուծման հավաստագրի տրամադրման կարգերը և հավաստատրերի ձևերը հաստատելու մասին» թիվ 706-Ն որոշմամբ և սույն փաթեթի կարգավորման առարկա չի հանդիսանում:  

	4. ՀՀ կառավարության աշխատակազմի ղեկավար-նախարար Դավիթ Հարությունյանի առաջարկությամբ ՀՀ արտաքին գործերի նախարարի տեղակալ Շավարշ Քոչարյանի և ՀՀ էկոնոմիկայի նախարարի տեղակալ Էմիլ Տարասյանի հետ համատեղ ուսումնասիրել միջազգային փորձը և 2-օրյա ժամկետում ներկայացնել երկակի նշանակության ապրանքների արտահանման հարաբերությունները կարգավորող առաջարկություն՝ լիազոր մարմնի վերահսկողությունը և պատասխանատվությունը սահմանափակելով մինչև համապատասխան ապրանքը վերջնական օգտագործողի երկրի սահմանը հատելու հանգամանքով:
	
	Համապատասխան ուսումնասիրու​թյուն անցկացնելու արդյունքում պարզ է դառնում, որ պրակտիկայում լիազոր մարմնի վերահսկողությունը և պատասխանատվությունը սահմանափակվում է ՀՀ տարածքով, եթե այլ բան նախատեսված չէ ՀՀ միջազգային պայմանագրով:


	5. ՀՀ բնապահպանության նախարարության գրավոր առաջարկությունների հիման վրա լրամշակել «Պետական տուրքի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագիծը,:
	Ընդունվել է
	Կատարվել է համապատասխան փոփոխություն:

	6. ՀՀ արդարադատության նախարարի տեղակալ Արսեն Մկրտչյանի առաջարկությամբ խմբագրել թույլտվությունների տրամադրման որոշման ուժի մեջ մտնելու ժամկետը:

	Ընդունվել է
	Թույլտվությունների տրամադրման որոշման ուժի մեջ մտնելու ժամկետը շարադրվել է հետևյալ կերպ.
«Թույլտվությունը կամ դրա կրկնօրինակը ուժի մեջ է մտնում թույլտվության կամ դրա կրկնօրինակի տրամադրման որոշման մասին պատշաճ կերպով տեղեկացումից հետո, իսկ դիմումատուի կողմից պետական տուրքը թույլտվության կամ դրա կրկնօրինակի տրամադրման որոշման մասին պատշաճ կերպով տեղեկացումից հետո վճարման դեպքում՝ դիմումատուի կողմից պետական տուրքը վճարելու օրվանից:»:

